
Kreditning toʻliq qiymati miqdori:
_____(_________________) foiz
soʻz bilan



“Temir daftar” va “Ayollar daftari”ga kiritilgan oilalarning farzandlari hamda “Yoshlar daftari”ga kiritilgan yangi turmush qurgan yoshlarning yakka tartibdagi xonadonida qoʻshimcha uy-joy qurish uchun garovsiz ipoteka krediti ajratish toʻgʻrisida ____-son
ShARTNOMA


____________ sh.                                                                                                         “___” ____________ 20___ y.

Keyingi oʻrinlarda “BANK” deb yuritiluvchi “Mikrokreditbank” ATB nomidan Nizom va Ishonchnoma asosida ish yurituvchi Bankning ________________ filiali boshligʻi/boshqaruvchisi _________________________________ bir tomondan, keyingi oʻrinlarda “QARZ OLUVChI” deb yuritiluvchi, pasport ma'lumotlari:  seriya ________ № ______________, “_____” ______________ _______ yilda ___________________________________________________________________ tomonidan berilgan, _____________________________________________________________________________________________
(Qarz oluvchining F.I.Sh.)
ikkinchi tomondan va (agarda birgalikda (sherik) qarz oluvchi ishtirok etsa kiritiladi) keyingi oʻrinlarda “BIRGALIKDA QARZ OLUVChI” deb yuritiluvchi, pasport ma'lumotlari: seriya _____ № _____________, “____” _________________ ___________ yilda ___________________________________ ________________________________________________________________________ tomonidan berilgan, _____________________________________________________________________________________________
(Birgalikda qarz oluvchining F.I.Sh.)
uchinchi tomondan, ushbu shartnomani quyidagilar haqida tuzdilar:

1. ShARTNOMA PREDMETI
1.1. Bank qarz oluvchiga mazkur shartnomada koʻrsatib oʻtilgan miqdorda va shartlar asosida pul mablagʻlari (kredit) berish majburiyatini, qarz oluvchi esa oʻz navbatida olingan pul mablagʻlarini belgilangan muddatda qaytarish va pul mablagʻlaridan foydalanganligi uchun foizlar toʻlash majburiyatini oladi.

2. KREDITNING ShARTLARI
2.1. Kredit summasi - _______________(_____________________________________________) soʻm.
                                                                                                          (soʻz va raqam bilan)
2.2. Kredit boʻyicha asosiy qarz va foizlarni qaytarish mazkur shartnomaning
 1-ilovasiga asosan differensial yoki annuitent (keraklisini qoldirish lozim) toʻlov usulida toʻlanadi.
2.3. Kredit boʻyicha yillik foiz stavkasi: ___________ %.
2.4. Kreditdan foydalanish muddati - _________________________ (Imtiyozli davr).
2.5. Kredit maqsadi va ob'ekti - ______________________________________________________ ga tegishli boʻlgan _____________________________________________________________________ manzilida joylashgan, __________ xonali, umumiy maydoni _________ kv.m. boʻlgan xonadonda  kredit mablagʻlari hisobiga qoʻshimcha uy-joy qurish uchun.
2.6. Kredit olish uchun _______________________(_____________________________________) soʻm miqdorida (yakka tartibdagi xonadonda qoʻshimcha uy-joy qurish ishlari qiymatining __________ foizi miqdorida) dastlabki pul badalini _________________________ dagi ___________________________ - sonli hisobraqamga (bank MFO: _________ ) kiritish lozim (qarz oluvchi yakka tartibda qoʻshimcha uy-joyni qurish uchun ________________________ soʻmlik sotib olingan qurilish materiallari va (yoki) bajarilgan qurilish-montaj ishlari boʻyicha tegishli hujjatlarni taqdim etadi).

3. ASOSIY TUShUNChALAR
3.1. Agar shartnoma matnidan boshqacha mazmun anglashilmasa, ushbu shartnoma matnida keyinchalik uchraydigan barcha tushunchalar, mazkur boʻlimda keltirilgan ma'noda tushuniladi:
Qarz oluvchi – yakka tartibdagi xonadonida qoʻshimcha uy-joy qurish uchun ariza va zarur hujjatlarni taqdim qilgan, ipoteka krediti oladigan va olingan summani kredit shartnomasida belgilangan shartlarda qaytarish majburiyatini qabul qiladigan  jismoniy shaxs.
Birgalikda qarz oluvchi (sherik qarzdor) – Qarz oluvchining ipoteka krediti asosiy summasi va kredit boʻyicha hisoblangan foizlarning har oydagi toʻlovlarida qatnashadigan, shuningdek ipoteka krediti boʻyicha solidar javob beradigan doimiy daromadga ega jismoniy shaxs boʻlgan uchinchi shaxs.
Dastlabki (boshlangʻich) badal – yakka tartibdagi xonadonda qoʻshimcha uy-joy qurish ishlari qiymatining qamida 15 foizi miqdorida Bankdagi hisobraqamga qoʻyilgan pul mablagʻlari
Ariza beruvchi tomonidan oʻz mablagʻlari hisobidan boshlangʻich badal shakllantirilishida qoʻshimcha uy-joyni qurish uchun sotib olingan qurilish materiallari va (yoki) bajarilgan qurilish-montaj ishlari qiymati ham hisobga olinishi mumkin;
Kredit boʻyicha qarzdorlik – kredit yoki uning qarz oluvchi tomonidan foydalangan qismi, qarz oluvchi uchun ochilgan tegishli hisobraqamlarda yuritiluvchi hisoblangan foizlar.
Kredit boʻyicha muddati oʻtgan qarzdorlik - qarz oluvchi va birgalikda qarz oluvchi tomonidan belgilangan muddatda toʻlanmagan kredit summasi yoki unig bir qismi, kreditdan foydalanganlik uchun hisoblangan foizlar, neustoyka va boshqa toʻlov majburiyatlari boʻyicha belgilangan qarzdorlik.

4. QARZ OLUVChI VA BIRGALIKDA QARZ OLUVChINING TASDIGʻI
4.1. Qarz oluvchi va birgalikda qarz oluvchi quyidagilarni tasdiqlaydi:
a) Kreditni rasmiylashtirish va olish uchun Bankka taqdim etilgan/etiladigan barcha hujjat va ma'lumotlar, ularni taqdim etish vaqtida haqiqiyligini;
b) Qarz oluvchi va birgalikda qarz oluvchi shartnomada koʻrsatilgan majburiyatlarni bajarish huquqiga egaligi va mazkur majburiyatlarning haqiqiyligini;
v) Qarz oluvchi va birgalikda qarz oluvchi shartnoma boʻyicha majburiyatlarni bajarishdan bosh tortishi, ularning mazkur shartnoma hamda Oʻzbekiston Respublikasining amaldagi qonun hujjatlarida belgilangan javobgarlikni keltirib chiqarishini; 
g) Qarz oluvchi va birgalikda qarz oluvchi toʻlov qobiliyatiga ega boʻlmay qolganda yoki shartnomada belgilangan talablarni bajara olmay qolganda, Bank tomonidan kredit va unga hisoblangan foizlarni hamda boshqa toʻlovlarni muddatidan ilgari qaytarib olishiga e'tiroz bidirmasligini. Bunda Bank kredit boʻyicha ta'minot va qarz oluvchi hamda birgalikda qarz oluvchining shaxsiy mulkiga undiruvni qaratish huquqiga ega boʻlishini.

5. TARAFLARNING HUQUQLARI
5.1. Bankning huquqlari:
5.1.1. Quyidagi hollarda ushbu shartnomada nazarda tutilgan kreditni qarz oluvchiga qisman yoki toʻliq berishdan bosh tortish:
- kreditning ta'minoti bilan bogʻliq boʻlgan hamda ushbu shartnomada koʻrsatilgan kredit ajratish bilan bogʻliq boʻlgan hujjatlarni ____ (___________) bank kunida taqdim etmaslik;
- kredit mablagʻi ajratilguniga qadar, qarzdor toʻlovga layoqatsizligi aniqlanib qolinsa;
- shartnoma imzolangandan keyin kredit qaytarilishiga ta'sir koʻrsatuvchi ma'lumotlarning haqqoniy emasligi faktlari aniqlanganda.
5.1.2. Qarz oluvchi va birgalikda qarz oluvchining moliyaviy ahvoli, turar joy va ta'minot sifatida taqdim etilgan boshqa mol-mulkning holati masalalari boʻyicha tekshirish oʻtkazish.
5.1.3. Ushbu shartomada koʻrsatib oʻtilgan majburiyatlarni bajarmaslik holati vujudga kelganda Bank oʻz hohishi bilan quyidagi harakatlarni amalga oshirishga haqli:
a) qarz oluvchi va birgalikda qarz oluvchiga majburiyatlarni bajarmaslik holati vujudga kelganligi va uni bartaraf etish muddatini belgilagan holda yozma ogohlantirish yuborish;
b) ushbu shartnoma boʻyicha majburiyatlarni bajarishni ta'minlash uchun qoʻshimcha ta'minot talab qilish;
v) ushbu shartnomada koʻrsatilgan tartibda Qarz oluvchi va birgalikda qarz oluvchidan kreditni yoki uning bir qismini muddatidan oldin qaytarishni talab qilish;
g) majburiyatlar bajarilishini ta'minlash uchun tuzilgan shartnomalar va qonunchilikda belgilangan tartibda kredit ta'minotiga undiruvni qaratish;
d) ushbu shartnoma va Oʻzbekiston Respublikasi qonunchiligida koʻzda tutilgan boshqa har qanday huquqdan foydalanish.
5.1.4. “Bank”, “Qarz oluvchi” va “Birgalikda qarz oluvchi”ga ajratilgan kredit boʻyicha muddati  oʻtgan kredit qarzdorligi, grafik boʻyicha qarzdorligi, asosiy qarz va unga hisoblangan barcha foiz toʻlovlari, shuningdek oshirilgan foizi va muddati oʻtgan foizga hisoblangan penya qarzdorliklari oʻz vaqtida qaytarilmagan taqdirda, mazkur qarzdorliklar hamda toʻlovlarni qarz oluvchi va birgalikda qarz oluvchining Oʻzbekiston Respublikasi hududidagi barcha bank muassasalarida har qanday valyutada ish haqi (pensiya) va boshqa maqsadlar boʻyicha ochilgan plastik karta(lar)sidan hamda omonat hisobvaraqlaridagi pul mablagʻlaridan akseptsiz avtomatik ravishda echib oladi.
Agarda akseptsiz undirib olish “Qarz oluvchi” va “Birgalikda qarz oluvchi”ga tegishli boʻlgan xorijiy valyutada ochilgan bank plastik karta(lar)si va omonat hisobvaraqlariga nisbatan qoʻllanilsa, bank kredit boʻyicha barcha qarzdorliklar va toʻlovlar yuzasidan zarur mablagʻlarni echib olinadigan sanada Markaziy bankning valyutani sotish kursi boʻyicha konvertasiya qilingan holda akseptsiz tartibda echib oladi.
5.1.5. Kredit monitoringi davomida taqdim etilgan hisobot va unga ilova qilingan hujjatlarni tahlil qilish jarayonida bank tomonidan kreditdan maqsadsiz foydalanilganligi aniqlangan takdirda, bank maqsadsiz foydalanilgan mablagʻ va ular boʻyicha hisoblangan foizlarni shartnomada belgilangan tartibda muddatidan oldin undirib oladi.
5.2. Qarz oluvchi va birgalikda qarz oluvchining huquqlari:
5.2.1. Olingan kreditni toʻliq qaytargan va uning boʻyicha hisoblab yozilgan foizlarni toʻlagan holda Bank bilan ushbu shartnomani muddatidan oldin bekor qilish;
5.2.2. Kredit mablagʻlari ajratilguniga qadar, kredit olishdan bepul asosda voz kechish.
5.2.3. Kreditning qoldigʻi haqida ma'lumot olish.
5.2.4. Kreditlash va hisob-kitoblar boʻyicha Oʻzbekiston Respublikasining normativ-huquqiy hujjatlari va Bankning ichki me'yoriy hujjatlardagi oʻzgarishlar haqida Bankdan ma'lumot olish.
5.2.5. Qurilayotgan yakka tartibdagi qoʻshimcha uy-joyning toʻliq qiymatini yoʻqolish va shikastlanish xavflaridan sugʻurta qilishda sugʻurta tashkilotini mustaqil tanlash

6. TARAFLARNING MAJBURIYaTLARI
6.1. Bankning majburiyatlari:
6.1.1. Kredit ajratish uchun zarur barcha shartlar bajarilgandan soʻng ushbu shartnomaning 2.1-bandida koʻrsatilgan summani Sotuvchiga toʻlab berish.
6.1.2. Qarz oluvchi va birgalikda qarz oluvchini kredit uchun toʻlovning ortgani yoki kamaygani, kredit berishdan bosh tortish, uni muddatidan avval undirish sabablari toʻgʻrisida yozma xabardor qilish.
6.2. Qarz oluvchi va birgalikda qarz oluvchining majburiyatlari:
6.2.1. Ilova qilingan toʻlovlar jadvaliga asosan kredit va foizlarni toʻlovlarni amalga oshirish.
6.2.2. Ushbu shartnoma imzolangan kundan boshlab __ bank kuni ichida bank xodimi bilan birgalikda quyidagi hujjatlar rasmiylashtirish:
a) yakka tartibdagi xonadonda qoʻshimcha uy-joy qurishga qonunchilik hujjatlarida belgilangan tartibda tasdiqlangan loyiha-smeta hujjatlari;
b) pudrat tashkiloti bilan qurilish ishlarini bajarish / qurilish mahsulotlari sotib olish / oʻzini-oʻzi band qilgan shaxs sifatida roʻyxatdan oʻtgan yollanma ishchilar bilan tuzilgan shartnoma (loyiha-smeta hujjatlarida koʻrsatilgan qiymatdan oshmagan miqdorda); 
v) kadastr organidan davlat roʻyxatidan oʻtganlik toʻgʻrisidagi texnik hujjatlar;
g) qurilayotgan yakka tartibdagi qoʻshimcha uy-joyning toʻliq qiymatini yoʻqolish va shikastlanish xavflaridan sugʻurtalash boʻyicha sugʻurta shartnomasi va sugʻurta polisi.
6.2.3. Bankning soʻroviga asosan Bank vakillariga qoʻshimcha uy-joy qurilayotgan xonadon va kredit hamda qarz oluvchi va birgalikda qarz oluvchining ushbu shartnoma boʻyicha majburiyatlarining bajarilishiga ta'sir koʻrsatuvchi boshqa har qanday mol-mulkni joyiga chiqib koʻrish imkoniyatini berish.
6.2.4. Turar joyi, familiyasi, ishi va ushbu shartnoma boʻyicha majburiyatlarning bajarilishiga ta'sir koʻrsatuvchi boshqa ma'lumot va xolatlarning oʻzgarganligi toʻgʻrisida 3 kun ichida Bankka ma'lumot taqdim etish.
6.2.5. Ushbu shartnomada koʻrsatilgan majburiyatlarni belgilangan muddatlarda bajarish.
6.2.6. Doimiy ravishda oilaviy ahvoli, ishi va boshqa ushbu kredit shartnomasi boʻyicha majburiyatlarning bajarilishiga ta'sir koʻrsatuvchi boshqa ma'lumot va holatlarning oʻzgarganligi toʻgʻrisida doimiy ravishda ma'lumot berib borish. 
6.2.7. Kreditdan foydalanish jarayonida kreditlashning muddatlilik, qaytarishlilik, maqsadlilik, toʻlovlilik va ta'minlanganlik tamoyillariga rioya qilish.
6.2.8. Qarz oluvchi va birgalikda qarz oluvchi kredit ta'minotini kredit summasining 125 (bir yuz yigirma besh) foizi miqdorida ushlab turish.
6.2.9. “Qarz oluvchi” va “Birgalikda qarz oluvchi”ga ajratilgan kredit boʻyicha muddati  oʻtgan kredit qarzdorligi, grafik boʻyicha qarzdorligi, asosiy qarz va unga hisoblangan barcha foiz toʻlovlari, shuningdek oshirilgan foizi va muddati oʻtgan foizga hisoblangan penya qarzdorliklari oʻz vaqtida qaytarilmagan taqdirda, mazkur qarzdorliklar hamda toʻlovlarning qarz oluvchi va birgalikda qarz oluvchining Oʻzbekiston Respublikasi hududidagi barcha bank muassasalarida har qanday valyutada ish haqi (pensiya) va boshqa maqsadlar boʻyicha ochilgan plastik karta(lar)sidan hamda omonat hisobvaraqlaridagi pul mablagʻlaridan akseptsiz avtomatik ravishda bank tomonidan echib olinishiga rozilik bildirish va qarshilik qilmaslik.
Agarda akseptsiz undirib olish “Qarz oluvchi” va “Birgalikda qarz oluvchi”ga tegishli boʻlgan xorijiy valyutada ochilgan bank plastik karta(lar)si va omonat hisobvaraqlariga nisbatan qoʻllanilsa, kredit boʻyicha barcha qarzdorliklar va toʻlovlar yuzasidan zarur mablagʻlarning echib olinadigan sanada Markaziy bankning valyutani sotish kursi boʻyicha konvertasiya qilingan holda akseptsiz tartibda bank tomonidan echib olinishiga rozi boʻlish va bunga qarshilik qilmaslik.

7. KREDIT BERISh VA UNI SOʻNDIRISh TARTIBI
7.1. Kredit bank tomonidan qaytarishlik, toʻlovlilik, ta'minlanganlik, muddatlilik va maqsadlilik shartlarida ajratiladi.
7.2. Qarz oluvchi tomonidan quyidagi hujjatlar taqdim qilingandan soʻng, ushbu shartnomaning 2.1-bandida koʻrsatilgan kredit summasi Sotuvchining hisobvaragʻiga  oʻtkazib beriladi:
a) yakka tartibdagi xonadonda qoʻshimcha uy-joy qurish uchun er uchastkasiga umrbod egalik qilish yoki mulk huquqini tasdiqlovchi hujjat; 
b) yakka tartibdagi xonadonda qoʻshimcha uy-joy qurishga qonunchilik hujjatlarida belgilangan tartibda tasdiqlangan loyiha-smeta hujjatlari;
v) pudrat tashkiloti bilan qurilish ishlarini bajarish / qurilish mahsulotlari sotib olish / oʻzini oʻzi band qilgan shaxs sifatida roʻyxatdan oʻtgan yollanma ishchilar bilan tuzilgan shartnoma (loyiha-smeta hujjatlarida koʻrsatilgan qiymatdan oshmagan miqdorda);
g) qarz oluvchining kreditni qaytarish boʻyicha majburiyati ta'minoti sifatida ajratilgan kreditlarning muddati oʻtgan asosiy va foiz qarzdorligini qoplab berish sharti bilan “Saxovat va koʻmak”/“Ayollar daftari”/“Yoshlar daftari” jamgʻarmalari (keraklisi qoldirilishi kerak) faoliyatini muvofiqlashtiruvchi tashkilotlar tomonidan taqdim etilgan kafilliklar;
d) Sugʻurta toʻlovlari toʻlanganligini tasdiqlovchi hujjatlar va qurilayotgan yakka tartibdagi qoʻshimcha uy-joyning toʻliq qiymatini yoʻqolish va shikastlanish xavflaridan sugʻurtalash sugʻurta polisi. 
e) qonunchilikda koʻrsatilgan boshqa tegishli hujjatlar.
7.3. Ajratilgan kredit summasi ishlar qarz oluvchining oʻz kuchi bilan yoki oʻzini oʻzi band qilgan shaxs sifatida roʻyxatdan oʻtgan yollanma ishchilar jalb etilgan holda bajarilganda, bank tomonidan naqd pulsiz shaklda bajarilgan ishlar hajmiga mutanosib ravishda qarz oluvchinig bank plastik  kartasiga, pudrat tashkiloti jalb etilgan hollarda esa, pudrat tashkilotining xisobvaragʻiga oʻtkazib beriladi.
7.4. Qarz oluvchi va birgalikda qarz oluvchining kreditni qaytarish boʻyicha toʻlovlari quyidagi tartibda toʻlanadi;
a) muddatida toʻlanmagan asosiy qarz boʻyicha hisoblangan yuqori foizlar;
b) muddatida toʻlanmagan foizlar;
v) asosiy qarz boʻyicha muddati oʻtgan toʻlovlar;
g) kredit boʻyicha muddatli qarzlar;
7.5. Qarz oluvchi va birgalikda qarz oluvchi ilovada keltirilgan toʻlovlar jadvaliga asosan oylik toʻlovlarni amalga oshirish yoʻli bilan kreditni qaytaradi va unga hisoblangan foizlarni toʻlaydi.
7.6. Kredit boʻyicha muddati oʻtgan asosiy va foiz qarzdorlikni qarz oluvchidan uch oy ichida undirish imkoni boʻlmagan takdirda, ushbu qarzdorliklar mazkur Shartnomaning 10-boʻlimida koʻrsatilgan kafilliklar hisobidan bir oy ichida qoplab beriladi.

8. MAJBURIYaTNI BAJARMASLIK HOLATLARI
8.1. Ushbu bandda keltirilgan har qanday holat Majburiyatlarni bajarmaslik holati boʻlib hisoblanadi:
a) kredit mablagʻlarini maqsadsiz ishlatish;
b) qarz oluvchi va birgalikda qarz oluvchining kredit, foizlar va/yoki boshqa toʻlovlar boʻyicha toʻlovlarni ushbu shartnomada, unga ilova qilingan toʻlovlar jadvalida, shuningdek ushbu shartnoma bilan tuzilishi koʻrsatib oʻtilgan boshqa shartnomalar boʻyicha belgilangan sanada amalga oshirmasligi; 
v) Ushbu shartnoma shartlarini buzish;
g) haqqoniy boʻlmagan hujjatlarni taqdim etish orqali Bankni ataylab chalgʻitish;
d) Bankning xulosasiga koʻra qarz oluvchi va birgalikda qarz oluvchi tomonidan Bankka kredit boʻyicha taqdim etilgan ta'minot turining oʻz qiymatini toʻliq yoki qisman yoʻqotishi yoki haqiqiy boʻlmay qolishi;
e) qarz oluvchining, birgalikda qarz oluvchining moliyaviy ahvolining yomonlashishi yoxud kredit shartnomasi boʻyicha majburiyatlarni muntazam buzilishiga olib keluvchi aniq ma'lumotlarni yashirish;
j) qarz oluvchi va birgalikda qarz oluvchining Bank oldidagi majburiyatlarining bajarilishiga ta'sir qilishi mumkin boʻlgan boshqa hodisalar;
z) Ushbu shartnoma bilan bogʻliq boʻlgan boshqa shartnomalar (sugʻurta va b.) shartlarini buzish.

9. TARAFLARNING JAVOBGARLIGI VA NIZOLARNI HAL ETISh TARTIBI
9.1. Asosiy qarzni qaytarish muddati kechiktirilganda (muddati oʻtgan kredit), qarzdor Bankka butun kechiktirilgan davr uchun shartnomada belgilangan foiz stavkasining 1,5 baravar oshirilgan miqdorida yuqori foiz toʻlaydi.
9.2. Mazkur shartnomada koʻrsatilgan shartlar qarzdor tomonidan toʻliq bajarilganidan keyin, bank tomonidan kredit mablagʻini ajratishni asossiz ravishda kechiktirilsa, kechiktirilgan har bir kun uchun kechiktirilgan toʻlov summasining 0,1 % miqdorida, ammo kechiktirilgan toʻlov summasining 10 % dan oshmagan miqdorda penya toʻlaydi.
9.3. Taraflar ushbu shartnoma yuzasidan kelib chiqishi mumkin boʻlgan kelishmovchilik va nizolarni oʻzaro kelishuv va muzokara yoʻli hal etadilar. 
9.4. Oʻzaro kelishuv va muzokaraga erishish imkoniyati boʻlmagan taqdirda kelishmovchilik va nizolar Oʻzbekiston Respublikasi qonunchiligida belgilangan tartibda Sud orqali hal etiladi.

10. KREDIT TA'MINOTI
10.1. Kredit garovsiz asosda ajratiladi.
Bunda, qarz oluvchining kreditni qaytarish boʻyicha majburiyati ta'minoti sifatida ajratilgan kreditlarning muddati oʻtgan asosiy va foiz qarzdorligini qoplab berish sharti bilan quyidagilar taqdim etiladi:
10.1.1. «Temir daftar»ga kiritilgan oilalarning yangi turmush qurgan farzandlari uchun — «Saxovat va koʻmak» jamgʻarmasining kafilligi;
10.1.2. «Ayollar daftari»ga kiritilgan oilalarning yangi turmush qurgan farzandlari uchun — «Ayollar daftari» jamgʻarmasining kafilligi;
10.1.3. «Yoshlar daftari»ga kiritilgan yangi turmush qurgan yoshlar uchun — «Yoshlar daftari» jamgʻarmasining kafilligi.
10.2. Bank qarz oluvchi va birgalikda qarz oluvchidan kredit boʻyicha qoʻshimcha ta'minot talab qilishga haqli.
10.3. Bir necha ta'minot turining mavjudligi bir-biriga zid hisoblanmaydi, majburiyatlar bajarilishi ta'minotining har biri mustaqil boʻlib, bir-biriga bogʻliq hisoblanmaydi.
10.4. Ta'minot turlariga undiruvni qaratish zarurati vujudga kelganda, Bank oʻz hohishi va tanloviga koʻra ta'minot turlaridan biri yoki barchasiga baravar undiruvni qaratish huquqiga ega.
10.5. Kredit ta'minoti bilan bogʻliq hujjatlarni lozim darajada rasmiylashtirish bilan bogʻliq barcha xarajatlarni qarz oluvchi oʻz zimmasiga oladi.

11. ShARTNOMANING AMAL QILISh MUDDATI, UNI OʻZGARTIRISh VA BEKOR QILISh TARTIBI
11.1. Ushbu shartnoma imzolangan vaqtdan kuchga kiradi. Bankning kredit berish majburiyati qarz oluvchi tomonidan 30 (oʻttiz) bank kuni ichida ushbu shartnomada koʻrsatilgan hujjatlar Bankka taqdim qilingandan soʻng kuchga kiradi. Hujjatlar 30 (oʻttiz) bank kuni ichida taqdim etilmaganda, Bank kreditni berishdan bir tomonlama bosh tortishga haqli.
11.2. Ushbu shartnoma boʻyicha majburiyatlar taraflar tomonidan toʻliq bajarilgunga qadar kuchda boʻladi.
11.3. Ushbu shartnomaning shartlarini oʻzgartirish yoki uni bekor qilish qoʻshimcha kelishuv tuzish orqali amalga oshiriladi. Mazkur shartnomaga kiritiladigan barcha oʻzgartirish va qoʻshimchalar yozma ravishda tuzilib, tomonlarning vakolatli vakillari tomonidan imzolangandan va muhr bilan  (agar muhri mavjud boʻlsa) tasdiqlangandan soʻng haqiqiy hisoblanadi. Barcha oʻzgartirish, qoʻshimchalar va ilovalar mazkur shartnomaning ajralmas qismi boʻlib hisoblanadi.
11.4. Agarda Oʻzbekiston Respublikasining qonunchiligidagi oʻzgarishlar natijasida ushbu shartnomaning biror-bir sharti amaldagi qonunchilikka mos kelmay qolsa, bu holat shartnomaning boshqa shartlarining bajarilishiga ta'sir qilmaydi va qisqa muddat ichida ma'no va maqsad jihatidan yaqin boʻlgan boshqa shart bilan almashtiriladi.

12. FORS-MAJOR HOLATLAR
12.1. Taraflarning erki va istagiga bogʻliq boʻlmagan hamda oldindan koʻra bilish yoki oldini olib boʻlmaydigan, favqulodda vaziyatlar oqibatidagi engib boʻlmas kuch tufayli taraflar mazkur Shartnoma boʻyicha olgan majburiyatlarini qisman yoki toʻliq bajara olmasalar (fors-major), buning uchun ular javobgarlikdan ozod etiladilar.
Quyidagilar favqulodda vaziyatlar (fors-major) boʻlib hisoblanadi: suv toshqini, yongʻin, zilzila, portlash, boʻron, er koʻchkisi, epidemiya va boshqa tabiat hodisalari, urush yoki harbiy harakatlar, fuqarolik tartibsizliklari, terrorchilik harakatlari.
12.2. Taraflar fors-major holatlari vujudga kelganligi va tugaganligi haqida zudlik bilan yozma ravishda bir-birlarini xabardor qilishlari lozim.
12.3. Fors-major holatiga asoslanayotgan taraf, vakolatli davlat idorasining bunday holatlarni vujudga kelganligini tasdiqlovchi tegishli hujjatini taqdim etishi shart.

13. BOShQA ShARTLAR
13.1. Qarz oluvchi va birgalikda qarz oluvchi kredit hisobiga qurilgan qoʻshimcha uy-joyni Bankning yozma roziligisiz qayta qurish va oʻzgartirish huquqiga ega emas.
13.2. Ipoteka krediti hisobiga qurilgan qoʻshimcha uy-joyni Bankning yozma roziligisiz qayta qurganlik va oʻzgartirganlik uchun qarz oluvchi va birgalikda qarz oluvchi qonunchilikda belgilangan tartibda javobgar boʻladi va uy-joyni oʻz hisobidan avvalgi holatiga keltirish majburiyatini oladi.
13.3. Ushbu shartnomaga har qanday oʻzgartirish va qoʻshimchalar ular yozma ravishda rasmiylashtirilgan va bir tomondan Bank hamda boshqa tomondan qarz oluvchi va birgalikda qarz oluvchi tomonidan imzolangan va bilan  (agar muhri mavjud boʻlsa) tasdiqlangandan taqdirda haqiqiy hisoblanadi. 
13.4. Bank oʻz hohishiga koʻra qarz oluvchiga nisbatan ushbu shartnomada belgilangan har qanday huquqdan foydalanishi yoki foydalanmasligi mumkin. Bank tomonidan mazkur huquqlardan foydalanmaslik yoki qisman foydalanish, mazkur huquqlardan voz kechilganligini anglatmaydi va Bank keyinchalik ulardan har qanday vaqtda foydalanishi mumkin.
13.5. Ushbu shartnoma har bir tomon uchun bittadan, teng yuridik kuchga ega boʻlgan _____ (_________) asl nusxada tomonlarning xohishiga koʻra oʻzbek tilida tuzildi va imzolandi.

14. TOMONLARNING REKVIZITLARI:
	
Bank__________________________________________________
                                                (filial nomi)

	
Filial boshqaruvchisi:       ____________________     ____________                                                                                                                                   

	                                                                                                      (imzo)   
Bosh buxgalter:                       ____________________    ____________                                            
                                                                                                      (imzo)   


	Yurist: ___________________   ____________                                                       M.Oʻ. 
                                                              (imzo)   
              

	

	
Qarz oluvchi:   _______________________________________________________     ____________         
                                                                                   (FISh)                                                    (imzo)   
                                                                                   

	pasport seriya ____ № _____________     __________________________ tumani IIB     __.__.20__ yil 
                                                                                      (IIB nomi)

	

	Manzil: _______________________________________________            telefon:_______________________________________________   


	
Birgalikda qarz oluvchi:   ____________________________________________     ____________           
                                                                                     (FISh)                                                   (imzo)   


	pasport seriya ____ № _____________     __________________________ tumani IIB     __.__.20__ yil 
                                                                                      (IIB nomi)

	

	Manzil: _______________________________________________            telefon:_______________________________________________   




_______________________________________________________________________
(Qarz oluvchining/Birgalikda qarz oluvchining F.I.Sh. qiskartmalarsiz, oʻz qoʻli bilan)
Men mazkur shartnomani, mazkur shartnomaning soʻzlari, boʻlimlari va bandlarning ma'nosini va mazmunini oʻqib chiqdim va mazkur shartnomaning barchasi men uchun aniq va tushunarli, shuning uchun men ushbu shartnomani imzolayman va uni soʻzsiz bajarishga qabul qilaman.

________________________________
                                                                                                                                                                                                                                                                                   (imzo)

BANK______________             QARZ OLUVChI______________                  BIRGALIKDA QARZ OLUVChI _____________
                  (imzo)                                                            (imzo)                                                                                         (imzo)

